
Medijowe wozjewjenje za 10.2.2021 

k zazběhej noweho YouTube-kanala serbskiTV 

 
 
 
Nowa YouTube-mediateka serbskiTV 
 
Mediateka ze serbskej literaturu wotewri so srjedu, 10. februara 2021 na nowym YouTube-kanalu  
   serbskiTV 
https://www.youtube.com/channel/UClzv2AK-qRe-xn9f9tqYp9w 
 
K zazběhej přehladki předstaja so šěsć awtorkow a awtorow w cyłkownje 22 krótkich filmach. Čitane 
teksty, kotrež su wuwzate z knižnych wudaćow Ludoweho nakładnistwa Domowina, su rozrjadowane 
po jednotliwych žanrach a po starobje čitarstwa, n. př. „Krótke stawiznički a basnje za dźěći“, „Literatura 
za młodźinu“, „Delnjoserbska lyrika“ abo „Přirodowědna literatura“. 
 
Dokelž njeje dla pandemije móžno přewjesć zjawne čitanja, je so zrodźiła myslička, přewjesć t.mj. 
online čitanja. W nošerstwje Zwjazka serbskich wuměłcow a z podpěru Załožby za serbski lud je w 
zańdźenych měsacach nastało nowe 'woknješko' k zetkawanju ze serbskej literaturu. Wužiwanje 
načasnych techniskich poskitkow zdobom zmóžnja trajne dokumentowanje serbskich kreatiwnych 
procesow, mnohotosć dźensnišeho kulturneho žiwjenja. 
 
Wotewrjenje mediateki je zazběh natwara žiweho, generacije překročaceho a wšitkim zajimcam 
kóždočasnje přistupneho archiwa serbskeho wuměłstwa, hač k wužiwanju jako 'pěskowčikowy' postrow 
najmjeńšim, hač k dožiwjenju abo wuknjenju serbskeje rěče w pěstowarnjach a šulach, abo prosće k 
zeznaću serbskich wuměłčow a wuměłcow a jich tworjenja.  
Mediateka měła so krok po kroku – tak zwurazni iniciator předewzaća, Jan Bělk – z filmami, předstajace 
tež tworčow a tworcow dalšich wuměłskich žanrow, rozšěrić. Čitanja abo rozmołwy wo serbskich 
hudźbnych twórbach, wo mólbach, skulpturach, wo dźiwadłowych hrach abo samo wo awantgardnych 
crossmedialnych formach wuměłskeho tworjenja njebychu byli jenož tučasnje zajimawe, ale bychu byli 
zdobom drohotny archiw přichodnym generacijam. 
 
Budyšin, 09.02.2021 
 
 
Jan Bělk 
 
Zwjazk serbskich wuměłcow z.t. 
– předsyda – 
02625 Budyšin, Při młynskich wrotach 2 
tel.: 03591.599 661 

